
Mª DOMINGA BRION SANMIGUEL, Concelleira-voceira do Grupo Municipal do BLOQUE NACIONALISTA GALEGO (BNG) neste Concello, presenta a seguinte solicitude ante o Pleno da Corporación Municipal en relación co Parque de inchables “Riveiralandia”.
E X P O S I C I Ó N   D E   M O T I V O S:

O pasado venres, día 3 de agosto, con motivo das Festas de Ribeira instalouse na Praza da Concordia o Parque de inchables “Riveiralancia” a partir das 12:00 horas. O que en principio parecía que ía a ser unha xornada agradable para os nosos nenos e nenas converteuse en “accidendata” para varios deles/as.

Xa a primeira hora resultaron lesionados varios/as rapaces/as con rabuñaduras en distintas partes do corpo a causa de que, polo menos, un dos inchables non estaba en perfectas condicións. Desinflouse durante un rato, pero ao pouco tempo volvérono a poñer en funcionamento, alegando que xa estaba arranxado. Pouco despois produciuse o accidente máis grave da xornada resultando lesionada en ámbolos dous brazos unha nena que xogaba no mesmo inchable, ao caer de varios metros de altura. Ao parecer, a causa de todos estes accidentes é o deteriorado estado dalgún dos elementos do devandito xogo. 
Parécenos, cando menos, preocupante que se controle tan pouco o estado destas instalacións dirixidas ao público infantil, pese a que veñen asiduamente a Ribeira; tal é así que mesmo aparecen anunciadas en publicidade patrocinada polo Concello como “Riveiralandia”.
Máis grave nos parece se temos en conta que non é primeira vez que se producen accidentes, mesmo con resultado de morte, en instalación contratadas polo Concello, como aconteceu o pasado día 20 de febreiro, no que un mozo faleceu por electrocución, a carón dunha carpa provisional, instalada por unha empresa contratada polo Concello de Ribeira, na rúa Portugal, diante do auditorio e ao lado dunhas farolas do alumeado público.

Consideramos que un goberno responsábel debería facer un control máis exhaustivo das instalación provisionais dirixidas ao público en xeral e máis, se cabe, nas dirixidas ao infantil e xuvenil en particular que se colocan non  noso Concello.
Por iso, o Grupo Municipal do BNG 

S O L I C I T A:

1. Que, por parte do Grupo de Goberno, se investiguen as causas dos accidentes ocorridos no Parque de inchables “Riveiralandia” e se depuren as pertinentes responsabilidades.
2. Que se adopten as medidas oportunas para que sucesos deste tipo por volvan a acontecer.

Ribeira, 14 de setembro de  2007
Asdo.: Mª Dominga Brión Sanmiguel 

SR. ALCALDE PRESIDENTE DO CONCELLO DE RIBEIRA


